
JAMHURI YA MUUNGANO WA TANZANIA 

OFISI YA RAIS, TAWALA ZA MIKOA NA SERIKALI ZA MITAA 

PROPER PREPARATION PREVENTS POOR PERFORMANCE 

(PENTA) 

Namba ya usajili: 568385 Anuani ya Makazi: Manispaa ya Morogoro - Tanzania 

Barua pepe: pentatanzania2024@gmail.comMawasiliano: 0753765495 / 0625755958 

 

MTIHANI WA MWEZI WA NANE - 2025 

KISWAHILI - DARASA LA SITA 

JINA LA MTAHINIWA____________________________________________ 

JINA LA SHULE_________________________________________________ 

MKOA________________WILAYA______________TAREHE: ____________ 

MAELEKEZO 

1. Karatasi hii ina maswali sita yaliyoandikwa kwa herufi za Kirumi. 

2. Jibu maswali yote kulingana na maelekezo yaliyotolewa katika kila swali. 

3. Majibu yote yaandikwe kwa kalamu ya wino mweusi au wa buluu. 

4. Simu za mkononi na vifaa visivyoruhusiwa haviruhusiwi katika chumba cha mtihani. 

5. Kumbuka kuandika jina lako katika nafasi iliyotolewa. 

SEHEMU A (Alama 40) 

Jibu maswali yote katika sehemu hii 

1. Sikiliza kwa makini habari utakayosomewa kisha ujibu kipengele (i) – (v) 

i. Kipi kisawe cha neno "ugonjwa" kama kilivyotumika Katika habari? 

A.  Ndwele   B. Selimundu   C. Korona   D. Virusi  E. Plasmodia 

ii.  Kwa mujibu wa habari uliyosikiliza, kuna aina ngapi za magonjwa? 

A. 1             B. 2   C. 5   D. 3     E. 6 

iii. Kutokana na habari uliyoisikiliza, orodha ipi kati ya orodha zifuatazo ni mfano wa 

magonjwa ya kurithi? 

A. Selimundu na kwashakoo   C. Fangasi na anaemia E. Selimundu na anaemia 

B. Plasmodia na amiba    D. Korona na kifua    

iv. Kutokana na habari uliyosikiliza, kipi kinafaa kuwa kichwa cha habari? 

A. Magonjwa yasiyoambukiza C. Magonjwa  E. Ugonjwa wa kipindupindu 

B. Ugonjwa wa kipindupindu D. Ajali  

v. Kitu gani ambacho si ugonjwa katika habari uliyosikiliza? 

A. Selimundu       B. Korona    C. Kifua kikuu     D. Pumu       E.  Plasmodia 

2. Katika kipengele cha (i) – (x), chagua jibu sahihi kisha andika herufi yake katika kisanduku. 

i. Alikuwa amelima shamba kubwa. Sentensi hii ipo katika wakati gani? 

A. Wakati uliopita hali ya ukanushi  C. Wakati uliopita hali timilifu   E. Wakati ujao 

B. Wakati uliopo hali ya ukanushi  D. Wakati wa mazoea 

ii. Kiongozi anayeongoza meli huitwa nahodha. Je, mtu anayemsaidia nahodha huitwaje? 

A. Sarahangi  B. Manju C. Mdarisi D. Kandawala  E. Shaha 

iii. Wimbo wangu umeimbwa vibaya. Sentensi hii ni kauli gani ya utendaji? 

A. Kutendwa B. Kutenda C. Kutendea D. Kutendeka  E. Kutendana 

iv. Wasichana watatu wanaitwa na mwalimu wa darasa. Neno liliopigiwa mstari ni aina gani 

ya neno? 

A. Kitenzi  B. Kiwakilishi C. Kivumishi  D. Nomino E. Kielezi 

v. Asha alisema, “sitakuja kwenu tena”. Hii sentensi ni kauli gani? 

A. Tata B. Halisi C. Changamoto D. Amri E. Taarifa 

vi. Ningalikuwa na pesa ___________sherehe kubwa. Neno gani linakamilisha sentensi hii? 

A.  Nisingalifanya    B. Ningefanya   C. Nitafanya   D. Ningalifanya   E. Nisingelifanya         

vii. Dada alitupikia chakula kitamu. Kipi kisawe cha neno lililopigiwa mstari? 

A. Marula B.Yabisi C. Maakuli D. Staftahi E. Kisabeho 

viii. Hannah hakuwa na rafiki kutokana na tabia yake ya kuvimba kichwa. Nahau iliyotumika 

katika sentensi hii ina maana gani?? 

A. Kuwa na kiburi  C. Uchoyo    E. Kupenda sifa 

B. Kuwa na wivu   D. Roho mbaya 

ix. ___________ ungali wima. Kifungu gani cha maneno kinakamilisha methali hii? 

A. Lazima umwagilie mgomba  C. Upende mgomba    E. Ukate mgomba 

B. Inafaa kuusemea mgomba   D. Usipande mgomba 

x. Hali ya mtu kuhisi soni baada ya kufikwa na jambo la aibu huitwaje? 

A. Tahamamu B. Tashwishi C. Tahayari D. Tahamaki  E. Taharuki 

3. Oanisha maneno ya kifungu A na yale ya kifungu B ili kuleta mantiki kwa kuandika herufi ya jibu 

sahihi. 

KIFUNGU A MAJIBU KIFUNGU B 

i. Shaha   A. Mahiri wa kupiga ngoma 

ii. Utingo   B. Hupakia na kupakua mizigo kwenye gari 

iii. Topasi   C. Mahiri wa kuimba mashairi 

iv. Kuli  D. Mwalimu wa malenga 

v. Sogora  E. Mtu anayefanya kazi ya kuzibua vyoo 

  F. Mahiri wa kuimba katika ngoma 

  G. Hupakia na kupakua mizigo kwenye meli 

 

SEHEMU B (Alama 40) 

Jibu maswali yote katika sehemu hii 

4. Panga sentensi zifuatazo ili zilete mtiririko unaofaa kwa kuzipa herufi A – E  

i. Aliruka na kula samaki wote bila kuonekana     [           ] 

ii. Aliandaliwa kwa ajili ya wageni       [           ] 

iii. Wageni waliokuja waliambulia patupu      [           ] 

iv. Samaki alipikwa vizuri                    [           ] 

v. Kumbe kulikuwa na paka mwenye njaa, alikaa dirishani    [           ] 
 

5. Soma kwa makini shairi lifuatalo kisha jibu maswali katika kipengele cha (i) – (v) 

kwa kuandika jibu sahihi katika nafasi iliyoachwa wazi 

Watoto wa siku hizi, ukweli wanasumbua 

Hawasikii wazazi, wanajifanya wanajua 

Wanapenda kubarizi, hawapendi jisomea 

Jamani saidieni, fundisheni tabia njema 
 

Vitabu vingi wapewa, lakini hawavisomi 

Wanataka kupepewa, eti waitwe wasomi 

Hawataki tegemewa, siku zijazo usoni 

Jamani saidieni, fundisheni tabia njema. 

 

MASWALI 

i. Andika mleo wa shairi hili katika ubeti wa pili _________________________ 

ii. Neno “kubarizi” lina maana gani kwa mujibu wa shairi ulilosoma? _____________ 

iii. Shairi ulilosoma lina vipande viwili. Je, shairi lenye vipande viwili huitwaje?  

________________ 

iv. Kipande cha kwanza katika shairi huitwa ukwapi. Kipande cha nne katika shairi 

huitwaje? ____________________________ 

v.  Mtunzi wa shairi hili ametumia muundo gani? ___________________________ 

SEHEMU C (Alama 20) 

Jibu maswali yote katika sehemu hii. 

6. Soma matini ifuatayo kisha ujibu maswali kulingana na matini uliyosoma. 

Msimu wa sikukuu, hasa za mwisho wa mwaka huwa na shamrashamra. Ingawa bidhaa 

huuzwa kwa bei ya juu, kila mtu hupenda kununua kwa ajili ya familia yake. Wafanyabiashara 

hufanya biashara sana kipindi hiki. Watoto hufurahi katika msimu huu. Wao hufurahi kupata 

nguo mpya na kwenda kutembea. Wengine husafiri na wazazi wao kwenda kuwaona ndugu 

jamaa na marafiki. 

Vyombo vya usafiri hupata abiria wengi wanaokwenda na kutoka sehemu mbalimbali. Msimu 

wa sikukuu ukiisha, waliosafiri hurejea nyumbani. Wanafunzi hujiandaa kurejea shuleni kwa 

ajili ya msimu mwingine wa masomo. Wakifika shuleni wengi husimuliana namna 

walivyofurahia sikukuu za mwisho wa mwaka. 

MASWALI 

i. Kipi kinafaa kuwa kichwa cha matini uliyosoma? ________________________ 

ii. Matini uliyosoma inaitwaje? ________________________________________ 

iii. Kwa mujibu wa habari uliyosoma. Kipi kisawe cha neno “mbalimbali”? ___________ 

iv. Kutokana na matini uliyosoma, wahusika gani hufurahi zaidi katika msimu wa sikukuu? 

____________________________________________________________ 

v. Kwanini wafanyabiashara hufanya biashara zaidi katika kipindi hiki? ____________ 

____________________________________________________________ 

UFAHAMU WA KUSIKILIZA 

Ugonjwa ni hali aya mwili kutokuwa kawaida au kuwa na maumivu kutokana na sababu mbalimbali. 

Ugonjwa husababisha mtu asiweze kutenda vizuri kazi zake. Ugonjwa huweza kusababishwa na 

maambukizi kutoka kwa vimelea kama vile virusi, bakteria, plasmodia, amiba na fangasi. Pia, 

ugonjwa huweza kusababishwa na kasoro katika ogani kama vile kongosho kushindwa kutoa insulini. 

Ingawa ajali huweza kuleta maumivu na kuathiri afya hata hivyo ajali si ugonjwa. 

Kuna aina tatu za magonjwa. Kuna magonjwa ya kuambukizwa mfano kifua kikuu, korona na 

kipindupindu. Pili, magonjwa yasiyoambukizwa kama vile kisukari, saratani na pumu. Tatu, 

magonjwa ya kurithi kama vile anemia na selimundu. 

Tunashauriwa kuwa mtu anapougua au kuona dalili za ugonjwa ni vema kwenda hospitali haraka 

sana ili kupata tiba.  Kadri mtu anavyochelewa kupata tiba ndivyo ugonjwa huzidi kumshambulia.   

Waswahili husema “afya ni mtaji” Hivyo ni muhimu kwa kila mtu kuwa makini na kujali kuhusu afya 

yake. 


